
A2r 

Dem Durchleuchten 

Hochgebornen Fürſten vnd herrn 

Herrn Ernſten Hortʒogē ʒu Brunßwygk/ Vnd dem 

wolgebornen vnd Edelen Herrn Herrn Caſpern 

Grauen vnd Herrn ʒu Mansfelt ⁊c. 

Meinen gnedigen Herrn bit 

ich gnade vnd friede 

von Gott. 

GNedige Herrn/ Es hat 

etwan Petrus Moſelanus ein buͤchlin 

Agapeti eins Diakons ʒu Conſtantino 

pel an den Keyſer Juſtinianum/ vom 

ampt eines Fuͤrſten/ wie ſich der hal⸗ 

ten ſol/ aus dem Grekiſchen dem Hoch 

gebornen Fuͤrſten vnd Herrn Hertʒog 

Georgen ʒu Sachſen ⁊c. lateiniſch ge 

macht/ vnd wie er ynn ſeiner vorrhede anʒeigt/ Hat er daſ⸗ 

ſelbige alſo yns latein gebracht/ das es nicht alleine den 

hoͤchſten Keyſern/ ſondern auch mindern Fuͤrſten vnd 

Herrn nuͤtʒlich ſein muͤge/ Solchs hab ich yn vnſerer ſpra⸗ 

che noch mehr genidert/ das es nicht alleine groſſen Fuͤr⸗ 

ſten/ ſondern auch andern die landen vnd leuten vor ſein 

ſollen/ fuͤglich ſein mag/ welchs ich E. Gnaden vnderthe⸗ 

niglich ʒuſtelle/ bittēde/ woͤllet dis kleine wenige (als es iſt) 

gnediglich annehmen/ vnd hierynne mein arme pflicht ynn 

gnaden vormercken/ Dadurch ich auch ſo ich E. gnedigs 

gefallen ſpuͤren werde/ etwan ein anders der gleichen vn⸗ 

derthenigs dienſts E. G. meins vormoͤgens ʒu thun vor⸗ 

urſacht werde/ Der Almechtige Gott mehre/ ſtercke vnd 

erhalte E. G. ʒu ewr gnaden land vnd leuten ʒukuͤnfftigen 

ſeligen regiment/ wolfart/ friede/ vnd ſeines namens ehre/ 

Amen.            E. Gnaden vndertheniger. 

                                                                    Nicolaus Krumpach. 

 


